
	Ի կատարումն ՀՀ վարչապետի 29․04․2021թ․ N 02/16.4/14135-2021 հանձնարարականի, ՀՀ ֆինանսների նախարարությունը քննարկել է  «Հայաստանի Հանրապետության 2021 թվականի պետական բյուջեի մասին» օրենքում փոփոխություններ և վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որը նպատակ ունի ապահովելու Կոռուպցիայի կանխարգելման հանձնաժողովի (այսուհետ՝ Հանձնաժողով) արդյունավետ գործունեությունը՝ կապված լիազորությունների շրջանակի ընդլայնման հետ, և հայտնում է հետևյալը․
Նախագծով առաջարկվում է ՀՀ պետական բյուջեով նախատեսված ՀՀ վարչապետի աշխատակազմի պահպանման ծախսերում աշխատանքի վարձատրության գծով 2021 թվականի առաջին կիսամյակում հատկացված միջոցներից նվազեցնել շուրջ 8,5 մլն դրամ և այն ուղղել Կոռուպցիայի կանխարգելման Հանձնաժողովի պահպանման ծախսերում աշխատավարձի գծով հատկացումների ավելացմանը։
Ընդ որում, Նախագծին կից ներկայացված տեղեկանք-հիմնավորման համաձայն՝ Նախագծով առաջարկվում է ավելացնել Կոռուպցիայի կանխարգելման հանձնաժողովի հաստիքների թիվը, այն համալրելով համապատասխան մասնագիտացում ունեցող կադրերով, մասնավորապես Հայտարարագրերի վերլուծության վարչության կազմում ստեղծել Կուսակցությունների հայտարարագրման բաժինը, որի կազմի մեջ ներառված կլինեն՝ մեկ բաժնի պետի, երկու գլխավոր մասնագետի և մեկ ավագ մասնագետի հաստիքները, ընդհանուր թվով չորս հաստիքներ: Միաժամանակ նշվում է, որ Նախագծի ընդունման կապակցությամբ ՀՀ պետական բյուջեում ծախսերի ավելացում կամ նվազեցում չի առաջանում, ինչպես նաև բացակայում է այլ իրավական ակտերում փոփոխություններ և/կամ լրացումներ կատարելու անհրաժեշտությունը:
Ներկայացված Նախագծով նախատեսվող բյուջետային ծրագրերի միջև առաջարկվող վերաբաշխմանը հնարավոր է անդրադառնալ ՀՀ վարչապետի 2018 թվականի հունիսի 11-ի N 706-Ա որոշման մեջ համապատասխան փոփոխությունը կատարելուց հետո։ 
Միաժամանակ հարկ ենք համարում նշել, որ Կոռուպցիայի կանխարգելման հանձնաժողովի հաստիքների թիվը ավելացնելու և այդ նպատակով գումար հատկացնելու առնչությամբ ՀՀ արդարադատության նախարարության 2021թ. ապրիլի 16-ի N 01/23/9204-2021 գրությամբ քննարկման են ներկայացվել հետևյալ նախագծերը՝
1. «Հայաստանի Հանրապետության վարչապետի 2018 թվականի հունիսի 11-ի N 706-Ա որոշման մեջ փոփոխություն կատարելու մասին» ՀՀ վարչապետի որոշման երկու նախագծեր, որոնցով նախատեսվում է ՀՀ արդարադատության նախարարության աշխատողների առավելագույն թվաքանակը կրճատել 7-ով, իսկ Հանձնաժողովի աշխատողների թվաքանակն ավելացնել 13-ով: 
Միաժամանակ, համաձայն նշված նախագծին կից ներկայացված տեղեկանք-հիմնավորումների, ավելացվող հաստիքների ամսական աշխատավարձի ֆոնդը, ըստ ավելացվող հաստիքների պաշտոնների ենթախմբերի, կազմում է նվազագույնը ամսական շուրջ 2,9 մլն դրամ: Ընդհանուր առմամբ հայտնում ենք, որ Հանձնաժողովի աշխատողների թվաքանակի ավելացումը 13 միավորով կհանգեցնի ՀՀ պետական բյուջեից լրացուցիչ միջոցներ հատկացնելու անհրաժեշտության՝ տարեկան առնվազն (միայն աշխատանքի վարձատրության գծով) շուրջ 49,6 մլն դրամի չափով, որից 38,2 մլն դրամը՝ աշխատավարձի և 11,5 մլն դրամը՝ պարգևատրումների համար։
2. «Հայաստանի Հանրապետության կառավարության 2020 թվականի սեպտեմբերի 10-ի N 1500-Ա որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագիծը, որով ներկայացվում է Հանձնաժողովի կառուցվածքային ստորաբաժանումների (ներառյալ վերոհիշյալ Նախագծի հիմնավորման մեջ նշված Կուսակցությունների հայտարարագրման բաժինը՝ 4 հաստիքով) և դրանց աշխատողների քանակի փոփոխությունը՝ աշխատողների թվաքանակը 13 միավորով ավելացնելու կապակցությամբ: 
3․ Հանձնաժողովի ավելացվող հաստիքների պահպանումը 2021 թվականի մայիս-դեկտեմբեր ամիսների ընթացքում ապահովելու նպատակով գրությամբ ներկայացվել է նաև «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություն, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու և Կոռուպցիայի կանխարգելման հանձնաժողովին գումար հատկացնելու մասին» ՀՀ կառավարության որոշման նախագիծը, որով առաջարկվում է ՀՀ պետական բյուջեով նախատեսված ՀՀ արդարադատության նախարարության պահպանման ծախսերում աշխատանքի վարձատրության գծով հատկացված միջոցներից նվազեցնել նախարարության կրճատվող 7 հաստիքների մայիս-դեկտեմբեր ամիսների վարձատրության (ներառյալ պարգևատրման) գումարները՝ շուրջ 11,9 մլն դրամի չափով և նշված գումարն ուղղել Հանձնաժողովի պահպանման ծախսերում աշխատավարձի գծով հատկացումների ավելացմանը։ Ընդ որում, Հանձնաժողովի ավելացվող հաստիքների վարձատրության համար անհրաժեշտ գումարի չբավարարող մասը, շուրջ 11,6 մլն դրամի չափով, առաջարկվում է հատկացնել ՀՀ պետական բյուջեով նախատեսված ՀՀ կառավարության պահուստային ֆոնդի միջոցների հաշվին: 
Այս կապակցությամբ հայտնում ենք, որ ՀՀ 2021 թվականի պետական բյուջեով նախատեսված ՀՀ կառավարության պահուստային ֆոնդից հատկացումներ կատարելու վերաբերյալ ՀՀ կառավարություն կամ ՀՀ ֆինանսների նախարարություն առաջարկություն ներկայացնելիս անհրաժեշտ է առաջնորդվել ՀՀ կառավարության 2020 թվականի դեկտեմբերի 30-ի N 2215-Ն որոշման 4-րդ կետի 9-րդ ենթակետի պահանջներով:
[bookmark: _Hlk70711023]Ընդհանուր առմամբ, առաջարկում ենք Հանձնաժողովի ավելացվող հաստիքների վարձատրությունն ապահովելու նպատակով ՀՀ պետական բյուջեով նախատեսված տարբեր ծրագրերի գծով հատկացումների նվազեցման հաշվին ներկայացվող վերաբաշխումների առաջարկները արտացոլել միևնույն Նախագծում և այն ներկայացնել քննարկման ՀՀ վարչապետի 2018 թվականի հունիսի 11-ի N 706-Ա և ՀՀ կառավարության 2020 թվականի սեպտեմբերի 10-ի N 1500-Ա որոշումներում առաջարկվող փոփոխություններն ուժի մեջ մտնելուց, ինչպես նաև ՀՀ քաղաքացիական ծառայության խորհրդի կողմից համապատասխան ավելացվող պաշտոնների անձնագրերը հաստատելուց հետո: Վերաբաշխման միջոցով Հանձնաժողովին հատկացվելիք գումարի չափը կարող է փոփոխվել վերոհիշյալ որոշումների ուժի մեջ մտնելու ժամկետների հետ կապված։ Միաժամանակ, Հանձնաժողովին հատկացող գումարի չափը հաշվարկելիս առաջարկում ենք հաշվի առնել առաջին կիսամյակի ընթացքում ՀՀ պետական բյուջեով Հանձնաժողովի պահպանման ծախսերում աշխատանքի վարձատրության գծով նախատեսված հատկացումների փաստացի ֆինանսավորման մակարդակը և թափուր հաստիքների հաշվին առկա տնտեսված միջոցների ծավալը։   
Նախագծում առկա խմբագրական բնույթի թերությունների վերաբերյալ հայտնում ենք հետևյալը՝
1․ Նախագծի վերնագրում «օրենքում» բառից հետո հանել «փոփոխություններ և» բառերը,
2․ Նախագծի 1-ին կետից հանել «N 1 աղյուսակում կատարել փոփոխություններ,» բառերը,
3․ հանել Նախագծի 1-ին հավելվածը և համապատասխանաբար ճշտել մյուս հավելվածների համարակալումը, քանի որ դրանում ներկայացվող վերաբաշխումն արդեն իսկ արտացոլված է 2-րդ հավելվածում։
4․ Նախագծի 1-ին կետում «համաձայն NN 1, 2, 3, 4 և 5 հավելվածների» բառերը փոխարինել «համաձայն NN 1, 2, 3 և 4 հավելվածների» բառերով։

	Ընդունվել է ի գիտություն




































































































ՀՀ արդարադատության նախարարության կողմից 14/05/2021թ. թիվ  17/12655-2021 գրությամբ  վարչապետի աշխատակազմ է ներկայացվել «ՀՀ վարչապետի 2018 թվականի հունիսի 11-ի N 706-Ա որոշման մեջ փոփոխություններ կատարելու մասին» ՀՀ վարչապետի որոշման նախագիծը, «ՀՀ կառավարության 2020 թվականի սեպտեմբերի 10-ի N 1500-Ա որոշման մեջ փոփոխություններ կատարելու մասին» և  
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություն, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծերը: Վերջինով ՀՀ արադարադատության նախարարության 7 հաստիքների կրճատման արդյունքում առաջացած 10,394,25 հազ. դրամը տնտեսումը, ինչպես նաև ՀՀ կառավարության պահուստային ֆոնդից՝ 10,157.5 հազ. դրամը նախատեսվում է ուղղել Կոռոիպցիայի կանխարգելման հանձնաժողովում ավելացվող 13 հաստիքների՝ հունիս-դեկտեմբեր ամիսների ֆինանսավորմանը:


[bookmark: _GoBack]Ընդունվել է :
Նախագծում կատարվել են համապատասխան փոփոխությւոններ




